
Jesus  se  werk  was  in  die  eerste  plek  gerig  op  mense  se
verlossing van die Bose. Om dit te kon doen, het Hy tot die
dood toe teen Satan gestry op Golgota, en oorwin. Daarvan is
sy opstanding uit die dood die onweerlegbare bewys.

Sy oorwinning het nie net ons, mense, losgekoop uit die mag
van  die  Bose  nie.  Dit  het  ook  implikasies  vir  die  ganse
skepping, want ook die skepping is deur die mense se sonde
geskend.  Gaan  lees  gerus  weer  Genesis  3:17-19  en  Romeine
8:20-23. Jesus se oorwinning het kosmiese implikasies. Deur sy
bloed het God alles op die aarde en in die hemel met Homself
versoen (Kolossense 1:20).

As gestuurdes soos Jesus moet hierdie deel van sy werk ook op
ons agenda wees. Ons word gestuur na die aarde toe. Dit was
van die begin af ons opdrag (Genesis 1:28), en toe die mens
dit opgemors het, het die Vader sy Seun gestuur om die aarde
te kom vrykoop van die houvas van die Bose. En nou stuur Jesus
ons. Ons kan nie hierdie taak aan die groenes en die fanatieke
omgewingskenners oorlaat nie. God wil die wêreld deur jou ’n
beter plek maak.

Watter bydrae kan jy maak om die aarde ’n beter plek te maak?
Skryf dit hieronder neer.

Gebed: Gee my ’n hart vir u skepping, Here!

Onlangse Bydraes

Rig 6:14 MET GOD SE TOERUSTING KAN JY DIENSBAAR WEES
Dawid, die skaapwagter
Hoe moet ons dit verstaan? 23
Eva, die vrou wat alles opgemors het
Gebed ná die prediking

